
Kalangan siswa perlu sahkan ‘soft skill’

KOTA KINABALU: Para siswa siswi
institusi pengajian tinggi perlu menge-
sahkan “soft skill” masing-maasing bagi
membolehkan mereka dapat melihat
kelebihan dan kelemahan sendiri sebe-
lum Pembantu Menteri Pembangunan
Luar Bandar, Datuk Tawfiq Abu Bakar
Titingan berkata, meskipun kelulusan
akademik dianggap penting dalam
memasuki pasaran pekerjaaan tetapi
kemahiran lain juga turut diberi perhat-
ian.

Sehubungan itu, katanya, Sckolah
Kejuruteraan dan Teknologi Maklumat,
Universiti Malaysia Sabah (UMS) bukan
sahaja sebagai senuah gedung ilmu,
malah ianya berfungsi sebagai pusat lati-
han pembentukan sahsiah yang seim-
bang.

Berucap merasmikan Malam Gra-
duan anjuran Persatuan Mahasiswa
Sekolah Kejuruteraan dan Teknologi
Maklumat UMS, di sini, malam kel-
marin, Tawfiq berkata, dengan adanya
mereka yang cemerlang ia akan menjadi
contoh dan pembakar semangat kepada
rakan-rakan lain yang ingin berusaha
untuk mencapai kejayaan.

“Tidak ada jalan mudah untuk men-
capai kejayaan melainkan berusaha dan
bekerja kuat,” katanya.

Mengenai majlis itu, Tawfiq berkata,
ia bukan sahaja merupakan satu jambat-
an untuk mahasiswa sekolah itu menun-

TAWFIQ menyampaikan anugerah cemerlang kepada salah seorang
mahasiswa cemerlang turut disaksikan Muhammad Gadaffi (tengah).

jukkan komitmen masing-masing dalam
aktiviti kemahasiswaan, tetapi juga
sebagai latihan kepimpinan untuk mem-
bentuk sahsiah diri.

Katanya, kejayaan sesebuah persatu-
an mahasiswa bukan sahaja membuk-
tikan kewibawan ahli-ahli jawatan-
kuasanya menganjurkan aktiviti-aktiviti
tetapi termasuk juga kematangan mereka
berfikir.

Malam Gaduan 2007 itu merupakan
yang pertama kali diadakan oleh Persa-

tuan Mahasiswa Sekolah Kejuruteraan
dan Teknologi Maklumat UMS bagi
meraihkan mahasiswa-mahasiswi yang
cemerlang dalam bidang akademik dan
ko-kurikulum.

Turut hadir pada majlis itu, Timbalan
Dekan Sekolah Kejuruteraan dan
Teknologi Maklumat UMS, Prof Madya
Dr. Nordin Othman, Ketua Jabatan
Pengurusan IPK Sabah, SAC 11 Saidin
Karim dan pengerusi penganjur majlis
itu, Muhammad Gadaffi Gulistan.



